Akademika 90(2), 2020: 139-148

https://doi.org/10.17576/akad-2020-9002-12

[lmu Kajian Agama-agama dalam Tradisi Islam

The Study of Religions in the Islamic Tradition

WAaN HASLAN KHAIRUDDIN, INDRIATY ISMAIL & ABDULL RAHMAN MAHMOOD

ABSTRAK

llmu Kajian Agama-agama atau llmu Perbandingan Agama hari ini menjadi tumpuan dan mendapat perhatian sama
ada dalam kalangan individu yang berada di lapangan akademik, dakwah atau awam sehingga pelbagai kursus intensif
yang berkaitan ditawarkan. Pelbagai agensi sama ada Pertubuhan Bukan Kerajaan atau NGO (Non-Governmental
Organization) yang berorientasikan dakwah menyusun silibus dan kursus untuk melahirkan individu berpengetahuan
dalam Ilmu Perbandingan Agama. Artikel ini membincangkan kedudukan Ilmu Kajian Agama-agama dalam tradisi
Islam. Isu-isu utama yang menjadi perbincangan artikel ini ialah: [i] Kajian agama-agama menurut al-Quran dan
Sunah;, [ii] llmu Kajian Agama-agama subwacana Illmu Kalam, dan [iii] Ilmu prasyarat (prerequisite) dalam menekuni
llmu Kajian Agama-agama. Penulisan artikel ini adalah berdasarkan kajian analisis kandungan. Sumber primer yang
menjadi asas dalam penulisan ini ialah karya-karya Ilmu Kalam dan karya-karya para ilmuwan Islam di dalam kajian
agama-agama. Kesimpulannya, Ilmu Kajian Agama-agama adalah salah satu daripada dua wacana Ilmu Kalam
yang mewacanakan kepercayaan antara penganut agama (intrareligion atau intra-Islam) dengan penamaan seperti
al-Firaq al-Islamiyyah (Aliran-aliran Pemikiran Islam) dan wacana berkaitan kepercayaan antara agama-agama
(interreligions) dengan penamaan seperti Muqaranah al-Adyan (Perbandingan Agama-agama). Selain itu, Ilmu Kajian
Agama-agama atau secara khusus dialog antara agama bukan bidang amatur yang boleh dilaksanakan oleh sesiapa
sahaja. Sebaliknya memerlukan kepada individu yang mempunyai tahap pengetahuan akidah yang baik atau secara
khusus penamaannya ‘llmu Kalam dengan penguasaan tema, isu dan dalil secara tafsil (huraian atau satu persatu)
kerana lapangan ini berisiko menjerumuskan seseorang kepada kecelaruan, keraguan, kesesatan dan kekufuran.
Tuntasnya, Ilmu Kajian Agama-agama atau llmu Perbandingan Agama menurut tradisi Islam adalah subwacana
kepada Ilmu Kalam.

Kata kunci: Akidah; teologi; kalam,; agama, dialog

ABSTRACT

The study of religions or the comparative religion nowadays has become the focus of attention for any individual be
it in the field of academic, preaching or public until various relevant intensive courses are offered. Various agencies,
including Non-Governmental Organizations, organized the syllabus and courses to produce knowledgeable individuals
inthe science of comparative religion. This article discusses the position of the study of religions in the Islamic tradition.
The issues that became the focus of discussion of this article are: [i] the study of religions according to the Qur’an and
al-Sunnah; [ii] the study of religions as sub-discussion of ‘Ilm al-Kalam (i.e. Islamic scholastic theology),; and [iii]
Pre-requisite knowledge in the study of religions. The writing of this article is based on a content analysis study. The
primary sources underlying this work are the works of the ‘Ilm al-Kalam and the works of Muslim scholars in the study
of religions. In conclusion, the study of religions is one of the two discourses of the ‘Ilm al-Kalam which illustrates the
beliefs of intra religion or intra-Islam such as al-Firaq al-Islamiyyah (i.e. Schools of Islamic thought) and discourse on
religious beliefs religions (inter religions), like Muqaranah al-Adyan (i.e. the Comparative Religion). In addition, the
study of religions, particularly the dialogue between religions is not for amateurs. On the contrary, it is necessary for
individuals to have a good level of knowledge in ‘aqidah or specifically the naming of ‘llm al-Kalam with the mastery
of themes, issues and arguments in tafsil (i.e. studied individually or else the individual) will risk the danger of being
derailed to be in the state of disorder, become doubtful, error in judgement and disbelief. In short, the study of religions
or the comparative religion in Islamic tradition is a sub-discipline of ‘Ilm al-Kalam.

Keywords: ‘Aqidah; theology, Kalam; religion; dialogue

PENGENALAN

Ahmad Deedat (1918-2005) antara figura mutakhir
yang menjadi inspirasi lahirnya para pendakwah
dengan pendekatan dialog perbandingan agama
seperti Zakir Naik, Shabbir Ally dan sebagainya.
Masyarakat negara ini tidak terkecuali sehingga
wujud pelbagai Pertubuhan Bukan Kerajaan
atau NGO (Non-Governmental Organization)
berorientasikan dakwah dengan penawaran kursus-
kursus intensif dalam bidang perbandingan agama
(Muhammad Yusuf Khalid et al. 2015; Ahmad
Faizuddin Ramli & Jaffary Awang 2014). Antara
NGO tersebut ialah Islamic Qutreach ABIM (10A),
Islamic Information and Services Foundation (11S),
Islamic Propagation Society International (IPSI),
Hidayah Centre Foundation (HFC), Multiracial
Reverted Muslims (MRM), Global Unity Network,
Intellectual Wisdom Society dan sebagainya (Rehan
Ahmad 2016). Kursus-kursus intensif berkaitan
perbandingan agama yang ditawarkan ialah seperti
Inter-faith & Inter-Civilization Program oleh 10A,
Friendly Comparative Religion (FCR) oleh 1IS
dan Interactive Dakwah Training (IDT) oleh MRM
atau HCF. Apa yang diusahakan oleh pertubuhan
dakwah ini sangat baik dalam usaha memantapkan
pengetahuan pendakwah (al-da ‘7) untuk mengenali
dengan lebih dekat golongan sasaran dakwah
(al-mad‘@). Namun, fokus dalam wacana
perbandingan agama tanpa penguasaan disiplin [Imu
Akidah khususnya Ilmu Kalam (dengan keupayaan
dialog, diskusi atau debat) bakal mengakibatkan
kepincangan pada perbandingan antara agama-
agama yang cuba dilaksanakan. Ini kerana Ilmu
Kalam adalah piawaian terhadap isu-isu yang
diwacanakan. Buktinya, seorang yang dianggap
tokoh dalam bidang ini sendiri pernah menyatakan
umat Islam boleh merujuk Allah Jalla wa ‘Ala (Maha
Agung dan Maha Tinggi) dengan nama Brahma dan
Vishnu kerana mempunyai makna yang sama (Zakir
Naik t.th.& 2013). Tidakkah persamaan yang dibuat
oleh tokoh di atas persis fahaman Pluralisme Agama
yang menyatakan Tuhan itu adalah nama beragam
dan banyak tetapi hakikat tetap satu dan sama? Atau
Allah atau Al-Hagq itu sama dengan konsep FEl,
Elohim, Yahweh, Adonai di sisi Yahudi; Holy Trinity
di sisi Kristian; Trimurti, Nirguna atau Saguna
Brahman dalam Hinduisme; Nirvana, Amitabha
Buddha dalam Buddhisme; 7ao dalam Taoisme;
Sat Nam dalam Sikhisme dan sebagainya? (Anis
Malik Thoha 2011: 4). Sedangkan konsep Tuhan
dalam Islam menjadi intipati yang membezakan
agama ini dengan agama lain. Allah Jalla wa ‘Ala

adalah Tuhan Yang Esa daripada sudut zat, sifat
dan perbuatan-Nya (af*al) (Al-Ghazali 1983: 49;
Ibn Farak 1987: 55; al-Shahrastant 2009: 85) tidak
sebagaimana konsep tuhan di dalam Hinduisme atau
agama-agama lain.

Persoalannya, mengapa masyarakat terlalu
fokus dengan Ilmu Kajian Agama-agama atau [lmu
Perbandingan Agama tanpa mengutamakan ilmu
bersifat teras atau fardu ain? Adakah Ilmu Kajian
Agama-agama ilmu baharu yang belum pernah
diperkatakan Ilmuwan Islam silam? Tiadakah
karya-karya ilmuwan silam yang boleh dirujuk di
dalam wacana agama-agama? Berdasarkan tinjauan
kepada khazanah tradisi Islam (al-turath al-Islami),
Ilmu Kajian Agama-agama atau [lmu Perbandingan
Agama bukan ilmu baharu tetapi telah bermula
semenjak penurunan al-Quran, kelangsungan
Sunah dan partisipasi para ilmuwan Islam sama
ada daripada Timur Islam (al-Mashrig) atau Barat
Islam (al-Maghrib) di dalam domain Ilmu Kalam.
Justeru, berdasarkan isu dan persoalan di atas,
penulis mengemukakan tajuk: [lmu Kajian Agama-
agama dalam tradisi Islam bagi membincangkan [i]
Kajian agama-agama menurut al-Quran dan Sunah;
[ii]] Ilmu Kajian Agama-agama subwacana Ilmu
Kalam; dan [iii] Ilmu prasyarat dalam menekuni
Ilmu Kajian Agama-agama.

ILMU KAJIAN AGAMA-AGAMA MENURUT
AL-QURAN DAN SUNAH

Islam  merupakan agama yang  pertama
mengemukakan asas-asas kepada Ilmu Kajian
Agama-agama atau Ilmu Perbandingan Agama.
Fakta ini menurut Kamar Oniah (2003: xi) diperakui
oleh Franz Rosenthal dan Sharpe. Begitu juga Adam
Mez sebagaimana yang dinukilkan oleh Shalabt
(1997: 31). Islam disifatkan sebagai pelopor kepada
Ilmu Perbandingan Agama kerana rujukan utama
umat Islam iaitu al-Quran mewacanakan agama
atau kepercayaan lain di dalamnya. Sama ada
yang diperkatakan agama samawi(bersumberkan
wahyu) atau agama wada 7 (tidak bersumberkan
wahyu). Bahkan, tiada piagam agama di dunia yang
memperkatakan tentang agama atau kepercayaan
lain kecuali al-Quran (Shalabt 1997: 27-30; Kamar
Oniah 2003: 13). Al-Quran memperakui kewujudan
agama-agama lain di samping menegaskan persoalan
tauhid dan faktor-faktor yang menjerumuskan ke
arah syirik sebagaimana yang ditegaskan dalam ayat
al-Ma’idah 5: 72,al-Tawbah 9: 30 danal-Nahl 16: 36
(Baca lanjut dalamFazilah Idris et al. 2019: 34-35).

Wujud di dalam al-Quran satu ayat yang
menyebutkan enam jenis kepercayaan (A4/-Hajj
22: 17). Ibn ‘Abbas RA menyatakan sebagaimana
yang dinukilkan oleh Ibn Qayyim (1407H: 36-37):
“Agama-agama itu enam, satu agama al-Rahman
(i.i. Allah SWT Yang Maha Pemurah) dan lima
agama syaitan.”. Ibn Qayyim menjelaskan bahawa
agama dan anutan penduduk dunia ini tidak akan
terkeluar daripada agama-agama yang dinyatakan.
Ayat tersebut ialah firman Allah SWT dalam al-Hajj
22: 17 yang bermaksud:

“Bahawasanya orang-orang yang beriman, dan orang-orang
Yahudi, dan orang-orang Sabi’in, dan orang-orang Nasrani, dan
orang-orang Majusi, serta orang-orang Musyrik, sesungguhnya
Allah akan memutuskan hukum-Nya di antara mereka pada hari
kiamat, kerana sesungguhnya Allah sentiasa memerhati dan
menyaksikan tiap-tiap sesuatu”.

Enam kepercayaan atau agama yang dinyatakan di
atasialah [1]agama orang beriman atau agama Islam;
[2] agama Yahudi; [3] agama Sa’ibah (Sabians); [4]
agama Kristian; [S5] agama Majusi; dan [6] agama
golongan Musyrikin atau orang yang menyekutukan
Allah SWT (W.Haslan & Indriaty 2017b: 131-137).
Enam agama yang dinyatakan menurut penulis
boleh disebutkan sebagai kepercayaan dominan di
sisi masyarakat dunia. Namun, kenyataan penulis
ini masih hipotesis yang mungkin dapat dibuktikan
kebenarannya apabila dilaksanakan kajian geneologi
iaitu kajian salasilah antara agama dan kepercayaan.

Islam disifatkan sebagai pelopor kepada Ilmu
Perbandingan Agama kerana sifat kepada disiplin
ilmu ini memerlukan kepada agama yang pelbagai
untuk dilaksanakan perbandingan. Sekiranya agama
lain tidak diiktiraf bagaimana perbandingan dapat
dilaksanakan (Ahmad Shalabi 1997: 27-29). Islam
meraikan manusia yang bersifat multi-cultural
iaitu kepelbagaian budaya dan juga multi-religious
iaitu kepelbagaian agama. Fitrah asal kejadian
manusia itu cenderung mentauhidkan Allah SWT
namun persekitaran merubah sikap manusia kepada
mensyirikkan Allah SWT. Kerana itu, wacana
agama-agama di dalam al-Quran hakikatnya adalah
dakwah yang bertujuan mengembalikan manusia
kepada mentauhidkan Allah SWT (W.Haslan &
Indriaty 2016: 56-57; 2017a: 72). Firman Allah SWT
dalam al-An’am 6: 126: “Dan inilah jalan Tuhanmu
(agama Islam) yang betul lurus. Sesungguhnya
Kami telah menjelaskan ayat-ayat keterangan
(Kami) satu persatu bagi kaum yang mahu beringat
(insaf).”. Kemuncak daripada wacana agama-agama
di dalam al-Quran ialah penegasan Allah SWT
bahawa Islam merupakan satu-satunya agama yang

diredai-Nya (4li ‘Imran 3: 19, 85).

Pada zaman Rasulullah SAW, penganut agama-
agama lain tidak ditinggalkan tanpa sebarang usaha
mengembalikan mereka untuk mentauhidkan Allah
SWT. Antara bentuk-bentuk interaksi Rasulullah
SAW dengan penganut agama lain ialah: [1]
pengutusan surat-surat (al-rasa’il); [2] duta-duta
(al-sufara’); [3] deligasi-deligasi (al-wufiid) yang
mewakili sesebuah kabilah, agama atau negara
di dalam sesebuah perundingan; [4] perjanjian-
perjanjian (al-wufiid) di antara penganut agama; dan
[5] peperangan-peperangan sama ada yang disebut
sebagai al-sardya atau al-ghazawat. Contoh dalam
pengutusan surat-surat (al-rasa’il), Rasulullah SAW
telah mengutus surat mengajak para pembesar
agama lain ketika itu seperti pembesar Rom iaitu
Hercules, pembesar Mesir iaitu al-Mugawqas,
pembesar Ethopia iaitu al-Najashi dan pembesar
Farsi iaitu Kisra untuk kembali mentauhidkan Allah
SWT (Fartq Hammadah 2004). Contoh deligasi-
deligasi (al-wufiid) yang bertemu Rasulullah SAW
ialah para pembesar musyrikin Mekah seperti al-
Walid bin al-Mughirah, al-‘As bin Wail, al-Aswad
bin ‘Abd al-Mutallib dan Umayyah bin Khalaf
(al-Qurtubi 2002, 20: 449-452). Pembesar Yahudi
seperti Ka‘ab bin al-Akhbar, ‘Abdullah bin Sallam,
Tha‘labah bin Sa‘yah, Usaid bin Sa‘yah dan Asad
bin ‘Ubayd (al-Qurtubi 2002, 4: 530-533, 5: 213-
222). Tidak terkecuali pembesar Kristian seperti al-
‘Agib ‘Abd al-Masth, al-Sayyid al-Ayham dan Abia
Harithah bin ‘Algamah (al-Qurtubi 2002, 2: 381-
382; Ibn Kathir 2000: 369-372). Perincian terhadap
kisah-kisah ini dengan hadis-hadisnya yangkhusus
boleh dirujuk dengan menuruti tafsiran atau huraian
terhadap sebab penurunan ayat atau surah yang
berkaitan (Lihat sebab turun surah al-Kafiriun109,
Al ‘Imran 3: 113 dan al-Nisa’ 4: 47).

Wacana al-Quran dan sunah terhadap agama-
agama secbagaimana sebahagian contoh yang
dibawakan di atas menjadi asas kepada [Imu Kajian
Agama-agama. Kemudian,para ilmuwan Islam
melangsungkan wacana al-Quran dan Sunah ini
dengan pelbagai dialog, diskusi dan debat yang
dapat ditinjau melalui disiplin yang dinamakan
sebagai [Imu Kalam.

ILMU KAJIAN AGAMA-AGAMA
SUBWACANA ILMU KALAM

Ilmu Kajian agama-agama atau [lmu Perbandingan
Agama bukan satu disiplin ilmu baharu (Khadijah
M.Khambali et al. 2019: 73; Ahidul Asrar2020:

41). Sebaliknya ia adalah sebahagian daripada
subwacana di dalam Ilmu Akidah atau lebih
khusus dengan penamaan Ilmu Kalam. Antara
nama lain dalam tradisi Islam yang merujuk
kepada [lmu Kalam adalah seperti al-Milal wa al-
Nihal, Magqgalat ghayr al-Islamiyyin, al-Dirdsah
al-Mugaranah li al-Adyan, ‘llm al-Jadl al-Dini,
‘llm al-Rudiid ‘ala al-Adyan dan sebagainya (Al-
Sharqawt 2008: 5; Lindah 2015: 321). [lmu Kalam
berdasarkan daripada beberapa definisi bermaksud
ilmu berkaitan pengukuhan perkara-perkara akidah
dengan hujah-hujah yang diyakini dan penolakan
terhadap segala keraguan (al-Jurjant 1998, 1: 40; al-
Taftazant 1998, 1: 163; Ibn Khaldiin 2004, 2: 205).
Menurut Muhammad Sa‘id Ramadan al-Biti, Ilmu
Kalam adalah diskusi-diskusi ilmiah berkaitan isu-
isu atau asas-asas di dalam akidah Islam (Al-Bati
1399H: 17).

Penulis memilih penamaan [Imu Kalam secara
khusus dan bukan penamaan umum seperti [Imu
Akidah atau Ilmu Tauhid kerana Ilmu Kalam
menggambarkan sifatnya yang menuntut keupayaan
daya taakul dalam memberikan hujah-hujah
yang meyakinkan serta dalil-dalil yang mampu
menangkis sebarang keraguan yang ditimbulkan.
Ilmu Kalam adalah disiplin yang sifatnya defensif
dan ofensif. [lmu Kalam adalah mekanisme dalam
pemeliharaan kesucian agama Islam daripada
sebarang penyelewengan, kesesatan dan kekufuran.
Tuntasnya, Ilmu Kalam adalah disiplin dalam
diskusi antara agama atau kepercayaan lain yang
bertentangan dengan perbahasan, penghuraian,
penolakan, pembatalan dakwaan dan penetapan
terhadap keraguan, kecelaruan, kesesatan atau
kekufuran (Al-Taftazant 1998, 1: 164-165; ‘Amih
t.th.: 4-5). Terdapat pengkaji yang membezakan
maksud penamaan Ilmu Akidah, Ilmu Usuluddin
dan Ilmu Kalam yang kesemuanya dikategorikan
di bawah penamaan Ilmu Tauhid (Nizar Hammadi
t.th.). Namun, berdasarkan tinjauan silibus al-
Ghazali (m.505H) dengan kitab asas iaitu Qawa’id
al-‘Aqa’id fi al-Tawhid, kitab pertengahan al-
Risalah al-Qudsiyyah dan kitab lanjutan al-Igtisad
fi al-1'tigad (Al-Mahdalt t.th.: 9) atau silibus al-
Santis (m.895H) dengan karya-karyanya yang
berkesinambungan: [1] al-Mugaddimat; [2] Sughra
Sughra al-Sughra [3] Sughra al-Sughra; [4] al-
Sughra; [5] al-Wusta, dan [6] al-Kubra (Al-Santist
2013) menjelaskan metode ahli kalam atau Ilmu
Kalam wujud dalam setiap peringkat sama ada

asas, pertengahan atau lanjutan. Kesimpulannya,
Ilmu Kalam mempunyai ciri-ciri umum yang
meliputi kesemua penamaan [lmu Tauhid dengan
pengaplikasian asas metode ahli kalam iaitu hujah-
hujah akliah yang meyakinkan dan memiliki ciri-
ciri khusus dari sudut perincian perbahasan dan
penghujahannya.

Dalam wacana Ilmu Kalam, Ilmu Kajian
Agama-agama atau Ilmu Perbandingan Agama
adalah satu daripada dua skop wacana [lmu Kalam:
[1] al-Firaq al-Islamiyyah iaitu wacana berkaitan
kepercayaan antara penganut agama (intrareligion
atau intra-Islam); dan [2] Mugaranah al-Adyan
iaitu wacana berkaitan kepercayaan antara agama-
agama (interreligions). Dalam disiplin pengajian
Ilmu Kalam atau Ilmu Usuluddin, kursus al-
Firaq al-Islamiyyah mewacanakan fahaman ahli
bidaah seperti al-Rafidah (Syiah), al-Khawarij,
al-Murji’ah, al-Qadariyyah, al-Jabariyyah dan
al-Mu‘tazilah. Manakala kursus Mugaranah al-
Adyan mewacanakan kepercayaan-kepercayaan
di luar Islam iaitu agama-agama seperti Yahudi,
Kristian, Majusi dan lain-lain. Tradisi wacana
Ilmu Kalam terhadap dua kategori ini boleh dilihat
contoh daripada khazanah yang ditinggalkan oleh
imam Ahli Sunah Waljamaah iaitu Abu al-Hassan
al-Ash‘arr  (m.324H/935M). Karya Al-Ash‘ari,
Magalat al-Islamiyyin wa Ikhilaf al-Musalliyyin
(1999) secara khusus mewacanakan kepercayaan
antara penganut agama (intrareligion atau intra-
Islam). Kitab Magalat ghayr al-Islamiyyin iaitu
karya yang dinyatakan kewujudannya oleh Ibn
Taymiyyah (2006: 191) mewacanakan kepercayaan
antara agama-agama (interreligions). Manakala
Jumal al-Magalat iaitu karya yang disenaraikan
oleh Ibn ‘Asakir (2014: 107) adalah wacana
terhadap kedua-dua kategori kepercayaan. Kitab
lain ialah karya al-Shahrastani, al-Milal wa al-
Nihal (t.th.) yang mewacanakan kedua-dua kategori
kepercayaan. Al-Shahrastani membahagikan Arbab
al-Diyanat wa al-Milal(kelompok agama-agama)
sebagai wacana kepercayaan antara penganut
agama (intrareligion atau intra-Islam) dan 4hl al-
Ahwa’ wa al-Nihal(kelompok ideologi-ideologi)
sebagai wacana kepercayaan antara agama-
agama (interreligions). Penulis turut mendapatkan
karya-karya khusus yang mewacanakan sama ada
kepercayaan antara penganut agama seperti karya
dengan judul al-Radd ‘ald al-Rafidah(al-Rissi 2000)
atau kepercayaan antara agama-agama seperti karya
dengan judul al-Radd ‘ala al-Nasara (Lihat senarai

dalam W.Haslan 2018: 108-143). Justeru karya-
karya ilmuwan Islam dalam domain Ilmu Kalam

dan Ilmu Kajian Agama-agama berada di dalam
empat kategori seperti Rajah 1.

‘IIm al-Kalam
Wacana [lmu Kalam dalam Tradisi Islam

v

Al-Firaq al-Islamiyyah
Wacana kepercayaan antara penganut agama
(intrareligion (@ intra-Islam)

v

Al-Milal wa al-Nihal

Wacana kepercayaan antara agama-agama
(interreligions)

v v

Magqalah al-Khassah Magqalat al-Islamiyyin
karya/artikel khas karya/artikel berkaitan
cth: al-Radd ‘ala al- kepercayaan penganut Islam
Rafidah atau al-Radd cth: Magalat al-Islamiyyin
‘ald al-Nasara wa Ikhilaf al-Musalliyyin

Magalat ghayr al-Islamiyyin

kepercayaan penganut agma-

v v

Jumal al-Magalat
karya/artikel himpunan
kedua fokus wacana
cth: al-Milal wa al-Nihal

karya/artikel berkaitan

agama bukan Islam

cth: Magalat ghayr al-Islamiyyin

RAJAH 1. Wacana dan Karya IImu Kalam dalam Tradisi Islam

Mutakhir, wujud persepsi umum yang
beranggapan [lmu Kajian Agama-agama atau Ilmu
Perbandingan Agama tidak mempunyai kaitan
dengan Ilmu Kalam. Persepsi ini dibuktikan
dengan sikap minat mempelajari ilmu ini tanpa
sebarang minat mempelajari [lmu Kalam. Sikap dan
persepsi ini tidak berasas bahkan dianggap tidak
mengikut disiplin dan tradisi kerana Mutakalimin
(i.i. ahli Ilmu Kalam) mewacanakan kedua-dua
kategori iaitu kepercayaan antara penganut agama
(intrareligion atau intra-Islam) dan kepercayaan
antara penganut agama-agama (interreligions)
sebagai skop dan disiplin Ilmu Kalam. Pakar dalam
Ilmu Kajian Agama-agama atau [lmu Perbandingan
Agama adalah pakar dalam Ilmu Kalam sepertiAbi
al-Hassan al-Ash‘art (m.324H/935M), Abii Mansiir
al-Baghdadi (m.429H/1037M), Ibn Hazm al-
AndaltisT (m.456H/1064M), Muhammad ‘Abd al-
Karim al-Shahrastani(m.548H/1153M) dan lain-
lain. Isunya, apakah prasyarat (prerequisite) dalam
menekuni [lmu Kajian Agama-agama atau Ilmu
Perbandingan Agama? Apakah asas-asas penilaian
atau pengukuran di dalam perbandingan yang dibuat
antara agama-agama sekiranya tiada penguasaan
Ilmu Kalam yang mengupayakan seseorang dengan
hujah-hujah yang meyakinkan serta dalil-dalil
yang mampu menangkis sebarang keraguan yang
ditimbulkan? Lebih membimbangkan, perbandingan
antara agama tanpa penguasaan [lmu Kalam bakal
menyebabkan kecelaruan dan kepincangan di
dalam isu-isu yang diwacanakan kerana individu
berkaitan tidak memiliki piawaian dalam membuat
perbandingan.

PRASYARAT DALAM MENEKUNI ILMU
KAJIAN AGAMA-AGAMA

Rasulullah SAW bersabda sebagaimana riwayat al-
Tarmizi (1978, 5: 28, hadis 2645): “Kalimah hikmah
adalah barang keciciran (i.i. suatu yang hilang)
seorang mukmindimanasahajadiamendapatkannya
maka dia lebih berhak ke atasnya”(Hadis ini gharib
menurut al-Tarmizi). Hadis ini dan ayat a/-Bagarah
2: 269 adalah sebahagian daripada sarana al-Quran
dan Sunah dalam memanfaatkan al-hikmah yang
seharusnya menyemarakkan semangat rasionalisme
dan intelektualisme dalam kalangan masyarakat
Islam. Al-Mubarakfuri (t.th., 7: 458) mengulas
hadis dan ayat al-Quran di atas dengan menyatakan
bahawa hikmah adalah sesuatu yang dikukuhkan
strukturnya dengan naqli dan akli, menunjukkan
makna yang mendalam (dagig) dan terpelihara
daripada kecelaruan, kesalahan serta kerosakan.
Seorang Muslim seharusnya mengetahui
kedudukan setiap ilmu sama ada dikategorikan
sebagai fardu ain (i.i. wajib bagi orang
perseorangan) atau fardu kifayah (i.i. wajib bersama
bagi orang Islam yang apabila dilaksanakan oleh
seseorang antara mereka maka yang lain bebas
daripada tanggungjawab itu) (Al-Nawawi t.th.,
1: 49). Perkara ini penting dalam menentukan
keutamaan dalam setiap ilmu yang perlu dicari
dan dipelajari (Qutrennada & Ahmad Yunus 2017:
138). Berdasarkan kepada disiplin, ilmu yang
perlu diutamakan ialah pengetahuan berkaitan
kepercayaan (al-i ‘tigadiyyat) iaitu Ilmu Tauhid
atau [lmu Kalam. Kemudian pengetahuan berkaitan
pengamalan (al- ‘amaliyyat) iaitu Ilmu Figah (Al-
Taftazant 1998, 1: 164). Atau berdasarkan kepada

panduan ‘Hadis Jibril AS’ atau ‘Hadis Islam, Iman
dan Ihsan’, setiap Muslim perlu mengutamakan I[lmu
Akidah, Figah dan Tasawuf. Ini kerana Iman atau
perincian kepada Rukun Iman hanya akan diperolehi
melalui pengajian [Imu Akidah. Manakala Islam atau
perincian kepada Rukun Islam hanya akan diperolehi
melalui pengajian Ilmu Figah. Begitu juga Ihsan
atau perincian kepada proses kesempurnaan sifat
Thsan hanya akan diperolehi melalui pengajian Ilmu
Tasawuf (Rohimuddin Nawawi 2009: 8-19). Apa
yang perlu dihayati ialah kesimpulan Rasulullah
SAW di akhir hadis ini: “itulah Malaikat Jibril AS

yang datang kepadamu untuk mengajarkan ‘Agama’

kamu.”. Mathumnya, kerangka agama Islam itu
ialah perkara-perkara berkaitan Islam, Iman dan
Ihsan. Justeru, setiap Muslim perlu mendapatkan
perinciannya melalui ilmu-ilmu berkaitan. Kerana
itu, [lmu Akidah, Figah dan Tasawuf dikategorikan
oleh para ilmuwan Islam sebagai ilmu fardu ain.
Daripada ketiga-tiga ilmu ini maka yang paling
utama ialah [lmu Akidah sesuai dengan permulaan
Islam seseorang dengan ikrar al-shahadatayn atau
dua kalimah syahadah iaitu perakuan tiada Tuhan
melainkan Allah SWT dan Muhammad SAW adalah
pesuruh-Nya.

Berasaskan daripada asas ‘al-shahadatayn’,
maka para ilmuwan Islam seperti Muhammad bin
Yisuf al-SantisT (m. 895H) merumuskan kandungan
dua kalimah syahadah iaitu: pertama, perakuan tiada
Tuhan melainkan Allah SWT mengehendaki yang
mengaku untuk mengetahui perkara-perkara yang
wajib, mustahil dan harus bagi-Nya. Kedua, perakuan
Muhammad SAW pesuruh Allah mengehendaki yang
mengaku untuk mengetahui perkara-perkara wajib,
mustahil dan harus bagi para rasul termasuk perkara-
perkara keimanan lain seperti keimanan terhadap
sekalian para rasul, para malaikat, kitab-kitab
dan hari kiamat atau apa yang disebutkan sebagai
perkara al-llahiyyat (Ketuhanan), al-Nubuwwat
(Kenabian) dan al/-Sam Tyyat(Perkara Ghaib) (Al-
Santist 2013: 98). Kerana itu, al-SaniisT di dalam
al-Sughra atau Umm al-Barahin memperincikan
pemahaman yang diperlukan daripada perakuan
al-shahadatayn ialah 50 perkara iaitu 20 perkara
wajib, 20 perkara mustahil dan 1 perkara harus bagi
Allah SWT. Tambahan 4 perkara wajib, 4 perkara
mustahil dan 1 perkara harus bagi rasul. Kesemua 50
perkara ini bertujuan agar setiap yang memperakui
al-shahadatayn mengerti kandungan ikrar yang
dilafazkan(Al-Santist 2013: 98).

Mengenali Allah SWT adalah asas utama di
dalam akidah Islam. lanya adalah keimanan dengan
kewujudan dan keesaan Allah SWT (Al-Batt 1399H:

65; Fawdah 2004: 7). Firman Allah SWT di dalam
surah Muhammad 49: 19: “fa ‘lam annahu ldilahailla
Allah” (“Oleh itu, maka tetapkanlah pengetahuanmu
dan keyakinanmu (wahai Muhammad) bahawa
sesungguhnya tiada Tuhan yang berhak disembah
melainkan Allah”). Tauhid menjadi identiti Islam
yang membezakan agama Islam dari sudut konsep
ketuhanan berbanding agama-agama yang lain.
Namun, konsep tauhid tidak cukup diertikan dengan
monoteisme (i.i. kepercayaan bahawa Tuhan itu
hanya satu) sebaliknya perlu ditegaskan sebagai
monoteisme mutlak (absolute monotheism). Ini
kerana monoteisme mempunyai beberapa bahagian
dan pengertian iaitu: pertama, monotheism in
paractice iaitu mempercayai pelbagai tuhan atau
dewa tetapi hanya menyembah yang satu. Kedua,
monotheism in theory iaitu mempercayai satu tuhan
secara teori tetapi secara praktis menyembah tuhan
yang pelbagai. Ketiga, speculative monotheim
iaitu pemikiran yang menggabungkan semua tuhan
yang dipercayai menjadi satu. Keempat, absolute
monotheism iaitu kepercayaan, penyerahan dan
praktis mutlak kepada Tuhan yang satu (Hussain
Othman 2009: 55-57). Dalam metode pengajian
akidah al-Asha’irah dan al-Maturidiyyah, keesaan
Allah Jalla wa ‘Ala atau konsep monoteisme mutlak
(absolute monotheism) dijelaskan daripada sudut
zat, sifat dan perbuatan-Nya (af*al) sehingga dapat
dibezakan dengan konsep-konsep monoteisme yang
lain (Al-Ghazalt 1983: 49; Ibn Furak 1987: 55; al-
Shahrastani 2009: 85).

Prasyarat menekuni [lmu Kajian Agama-agama
atau I[lmu Perbandingan Agama ialah penguasaan
dalil-dalil yang meyakinkan dalam membuktikan
kewujudan, keesaan dan keagungan Allah SWT
yang bersifat dengan segala kesempurnaan serta
suci daripada segala kekurangan(Solihu 2017;
Bawadi 2018). Justeru, metode pengajian akidah
al-Asha’irah dan al-Maturidiyyah mengutamakan
penjelasan hukum akal, peranan al-Magiilat al-
Ashr (i.1. jirim, jisim dan ‘arad) yang membezakan
Khalik-makhluk, 20 sifat wajib, 20 sifat mustahil
dan 1 sifat yang harus bagi Allah SWT (Al-Santis1
2013).

Metode pengajian akidah al-Asha’irah dan al-
Maturidiyyah adalah berasaskan akal dan wahyu
atau dalil-dalil akliah dan naqliah. Dalil-dalil akliah
didahulukan kerana ianya meyakinkan kepada
semua manusia tanpa mengira agama dan bangsa.
Ada pun dalil-dalil naqliah beragam menurut
pengiktirafan bagi setiap kepercayaan dan agama.
Dalil-dalil akliah adalah berdasarkan kepada tiga

hukum akal atau batasan taakulan akal iaitu wajib,
mustahil dan harus (Al-SaniisT 2013: 52-55). Allah
SWT berdasarkan sifat 20 yang pertama iaitu Wujud
adalah Wajib al-Wujiid berdasarkan taakulan akal
yang dijelaskan dengan huraian kaedah butlan
al-rajhan  bidiin  murajjih, butlan al-tasalsul,
butlan al-dawr (Al-Tir 52: 35-36; al-Wagqi‘ah
56: 57-59) dan al-‘illah al-gha’iyyah (Yasin 36:
38-40). 20 sifat bagi Allah SWT dikategorikan
oleh ilmuwan al-Asha’irah dan al-Maturidiyyah
kepada empat bahagian iaitu: [1] Sifat Nafsiyyah;
[2] sifat Salbiyyah; [3] sifat Ma ‘ani; dan [4] sifat
Ma ‘nawiyyah adalah berdasarkan kepada kaedah
“fa ‘lam annahu la ilaha illa Allah” (Muhammad 49:
19) iaitu menafikan kekurangan (nafy al-naqa’is)
dan mensabitkan kesempurnaan (ithbat al-kamalat).
Selepas sifat Wujid, didahulukan pemahaman
terhadap sifat Salbiyyah atau nafy al-naqd’is iaitu
menafikan kekurangan terhadap Allah Jalla wa
‘Ala dengan menjelaskan ketiadaan perkara yang
tidak layak pada zat-Nya. Sifat-sifat salbiyyah lima
iaitu Qidam, Baqa’, Mukhalafatuhu Ii al-hawadith,
Qiyamuhu Ta‘ala bi nafsih dan Wahdaniyyah. Lima
sifat ini hakikatnya terkandung di dalam surah al-
Ikhlas 112 iaitu ayat pertama isyarat kepada sifat
Wujiid dan Wahdaniyyah, kedua isyarat kepada sifat
Qiyamuhu Ta‘ala bi nafsih, ketiga isyarat kepada
sifat Qidam dan Baga’ dan keempat isyarat kepada
sifat Mukhalafatuhu Ii al-hawadith. Seterusnya,
sifat Ma‘ani dan Ma ‘nawiyyah adalah ithbat al-
kamalatiaitu mensabitkan kesempurnaan bagi Allah
SWT(AI-Saniist 2013).

Al-Magiilat al-Ashr, ten categories atau kata-
kata universal tertinggi (al-alfaz al-kulliyah; holistic
words) adalah konsep yang bertujuan menjelaskan
konsep Khalik-makhluk. Makhluk hakikatnya
adalah jawhar yang bersifat dengan ‘arad (accident)
(i.1. sifat-sifat kewujudan) yang sembilan dan inilah
yang disebut sebagaial-Magiilat al-‘Ashr iaitu:
[1] Jawhar (substance) iaitu kewujudan sesuatu,
contoh: “seorang lelaki”; [2] al-Kam (quantity) iaitu
kuantiti, contoh: “tiga meter”; [3] al-Kayf (quality)
iaitu kualiti, contoh: “putih”; [4] al-Idafah (relation)
iaitu relasi, contoh: “setengah”; [5] al-‘Ayn (place/
where) iaitu tempat, contoh: “pasar”; [6] mata (time/
when) iaitu masa, contoh: “semalam”; [7] al-Wad "
(posture) iaitu postur, posisi, sikap tubuh seseorang,
contoh: “seorang yang berdiri”’; [8] al-Milk (having/
state) iaitu ada, mempunyai, contoh: “pemilik
pedang”; [9] al-Fi‘l (activitylaction) iaitu aktiviti,
kegiatan, contoh: “memotong”; [10] al-Infi‘al
(passivity/being affected) iaitu kepasifan, menerima
pengaruh, contoh: “yang dipotong” (Fawdah 2013;

Al-Shanqitt 2014). Semua perkara di atas antara
perkara asas dalam mengenali Khalik-makhluk,
mengenali keesaaan Allah SWT.

Ringkasnya, seorang yang mahu serius
menekuni Ilmu Kajian Agama-agama atau Ilmu
perbandingan Agama apa lagi terlibat langsung
dengan diskusi, dialog atau debat antara agama perlu
menguasai kandungan al-shahdadatayn iaitu perkara-
perkara berkaitan al-Ilahiyyat, al-Nubuwwat dan al-
Sam ‘iyyat. Perkara yang perlu diberi perhatian serius
terutamanya individu yang mahu mendiskusikan
perkaraal-Ilahiyyat (i.i. ketuhanan) perlu menguasai
dengan sebaiknya asas-asas yang membezakan
antara Khalik-makhluk, konsep-konsep ketuhanan
di dalam agama-agama lain dan konsep monoteisme
mutlak (absolute monotheism) di dalam Islam yang
menjelaskan keesaaan Allah SWT daripada sudut
zat, sifat dan perbuatan-Nya (af"al). Selain itu,
penguasaan dalil-dalil akal (i.i. akliah) dan wahyu
(i.i. nagliah) serta adunan keduanya diperlukan agar
penghujahan yang dikemukakan tidak bertentangan
dengan asas, prinsip dan dasar kepercayaan atau
akidah Islam.

KESIMPULAN

Islam adalah pelopor kepada Ilmu Kajian Agama-
agama atau [lmu Perbandingan Agama. Perkara ini
dijelaskan berdasarkan fakta-fakta dari sumberutama
Islam itu sendiri iaitu al-Quran dan Sunah. Selain
itu, aktiviti Rasulullah SAW dan para ilmuwan Islam
dalam dialog, diskusi dan debat antara penganut
agama-agama semenjak penurunan al-Quran
membentuk peringkat pengasasan, pengkaedahan
dan penyempurnaan bagi [Imu Kajian Agama-agama
di dalam Islam. Di dalam tradisi Islam, [Imu Kajian
Agama-agama adalah subwacana kepada Ilmu
Kalam yang dua iaitu pertama, wacana berkaitan
kepercayaan antara penganut agama (intrareligion
atau intra-Islam) yang disebut di dalam pengajian
Usuluddin sebagai al-Firaq al-Islamiyyah; dan
kedua, wacana berkaitan kepercayaan antara agama-
agama (interreligions) disebut di dalam pengajian
Usuluddin sebagai Mugaranah al-Adyan.

Dialog, diskusi atau debat dalam isu-isu
perbandingan agama tidak boleh dipandang mudah
dan boleh dilaksanakan oleh sesiapa sahaja kerana
ianya berisiko menjerumuskan seseorang kepada
kecelaruan, keraguan, kesesatan dan kekufuran.
Dakwaan nama ‘Brahma’ dan ‘Vishnu’ boleh dirujuk
Allah Jalla wa ‘Ala (Maha Agung dan Maha Tinggi)
adalah contoh utamanya. Sebaliknya dialog, diskusi

atau debat dalam isu-isu perbandingan agama adalah
tanggungjawab individu yang mempunyai tahap
pengetahuan serta penguasaan dalil-dalil secara
tafsil (huraian atau satu persatu) yang meyakinkan
khususnya dalam membicarakan isu-isu ketuhanan.
Justeru, individu yang mahu berkecimpung di dalam
dialog, diskusi dan debat perbandingan agama perlu
mempelajari [lmu Kalam yang disifatkan sebagai
disiplin yang memberi keupayaan daya taakul
dengan hujah-hujah yang meyakinkan terhadap
isu-isu di dalam permasalahan akidah. [lmu Kalam
adalah mekanisme dalam pemeliharaan kesucian
agama Islam daripada sebarang kecelaruan,
penyelewengan dan kesesatan. Prasyarat menekuni
Ilmu Kajian Agama-agama ialah penguasaan
dalil-dalil yang meyakinkan dalam membuktikan
kewujudan, keesaan dan keagungan Allah SWT.
Selain mampu menolak sebarang kesamaran dan
keraguan. Hukum akal, al-Magilat al-Ashr, asas-
asas yang membezakan Khalik-makhluk, perkara
wajib, mustahil dan harus bagi Allah SWT adalah
isu-isu asas yang perlu dikuasai agar tidak tergelincir
daripada pegangan yang hak.

